
NAMMINERSORNERULLUTIK OQARTUSSAT   GRØNLANDS HJEMMESTYRE 

Ilaqutariinnermut Peqqissutsimullu Naalakkersuisoq
Landsstyremedlem for Familie og Sundhed

Agathe Fontain
Inatsisartunut ilaasortaq

Apeqquteqaammut  akissut:  Atugarissaarnermut  ataatsimiititaliarsuarmut 
tunngasoq. 

Inatsisartut suleriaasianni § 36 imm. 1 naapertorlugu Inatsisartunut ilaasortaq 
Agathe Fontain 24. februar 2009-mi allakkamini imaattumik apeqquteqarpoq. 

1. Qaqugu nassuiaat tigussavarput?

Isumaginninnermut tunngasuni ilisimatuussutsikkut ilisimasaqarfimmillu 
pilersitsinissamut tunngatillugu suleqatigiissitap suliassai pillugit Ilaqutariinnermut 
Ataatsimiititaliap suli tigusaqarsimannginnera assut ajuusaarutigaara. Tamanna 
2008-mi ukiaanerani ataatsimiinnermi neriorsuutaasimagaluarpoq.

2. februar 2009-mi apeqquteqaatinni suna apeqqutiginerit 
ilisarisinnaasimannginnakku aamma utoqqatsissutigissavara. 

Suliakkiut taamaattoq naammassineqarnissaanut Ilaqutariinnermut 
Peqqissutsimullu Naalakkersuisoqarfik piffissaalatsisimavoq, manna tikillugu 
nukinginnartumik suliassarpassuaqarnera pissutigalugu. Taamaalilluni 
Naalakkersuisoqarfiup pingaarnersiuinini allanngortittariaqalersimallugu. 
Suliakkiissut naammassineqarniariarpat Ilaqutariinnermut Ataatsimiititaliamut 
nassiunneqarnissaa isumagissavara.

